
Shri Gangadashakam

ஶ்ரீக³ங்கா³த³ஶகம்

ௐ
ஶ்ரீராமஜயம் ।

ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
ௐ மோக்ஷோபாயாய வித்³மஹே । மாங்க³ல்யாயை ச தீ⁴மஹி ।
தந்நோ க³ங்கா³ ப்ரசோத³யாத் ॥
த்⁴யாநம்-
நமஸ்துப்⁴யம் வரே க³ங்கே³ மோக்ஷஸௌமங்க³ளாவஹே ।
ப்ரஸீத³ மே நமோ மாதர்வஸ மே ஸஹ ஸர்வதா³॥
க³ங்கா³ பா⁴கீ³ரதீ² மாதா கோ³முகீ²ஸத்ஸுத³ர்ஶிநீ ।
ப⁴கீ³ரத²தப:பூர்ணா கி³ரீஶஶீர்ஷவாஹிநீ ॥ 1॥
க³க³நாவதரா க³ங்கா³ க³ம்பீ⁴ரஸ்வரகா⁴ம்ஷிணீ ।
க³திதாலஸுகா³ப்லாவா க³மநாத்³பு⁴தகா³லயா ॥ 2॥
க³ங்கா³ஹிமாபகா³ தி³வ்யா க³மநாரம்ப⁴கோ³முகீ² ।
க³ங்கோ³த்தரீ தபஸ்தீர்தா² க³பீ⁴ரத³ரிவாஹிநீ ॥ 3॥
க³ங்கா³ஹரிஶிலாரூபா க³ஹநாந்தரக⁴ர்க⁴ரா ।
க³மநோத்தரகாஶீ ச க³திநிம்நஸுஸங்க³மா ॥ 4॥
க³ங்கா³பா⁴கீ³ரதீ²யுக்தாக³ம்பீ⁴ராலகநந்த³பா⁴ ।
க³ங்கா³ தே³வப்ரயாகா³ மா க³பீ⁴ரார்சிதராக⁴வா ॥ 5॥
க³தநிம்நஹ்ரு’ஷீகேஶா க³ங்கா³ஹரிபதோ³த³கா ।
க³ங்கா³க³தஹரித்³வாரா க³க³நாக³ஸமாக³தா ॥ 6॥
க³திப்ரயாக³ஸுக்ஷேத்ரா க³ங்கா³ர்கதநயாயுதா ।
க³தமாநவபாபா ச க³ங்கா³ காஶீபுராக³தா ॥ 7॥
க³ஹநாக⁴விநாஶா ச க³த்யுத்தமஸுகா²வநீ ।

க³திகாலீநிவாஸா ச க³ங்கா³ஸாக³ரஸங்க³தா ॥ 8॥
க³ங்கா³ஹிமஸமாவாஹா க³ம்பீ⁴ரநிதி⁴ஸாலயா ।
க³த்³யபத்³யநுதாகீ³தா க³த்³யபத்³யப்ரவாஹிணீ ॥ 9॥
கா³நபுஷ்பார்சிதா க³ங்கா³ கா³ஹிதாக³ஹ்வக³ஹ்வரா ।
கா³யகா³ம்பீ⁴ர்யமாது⁴ர்யா கா³யமாது⁴ர்யவாக்³வரா ॥ 10॥
நமஸ்தே துஹிநே க³ங்கே³ நீஹாரமயநிர்ஜ²ரி ।
க³ங்கா³ஸஹஸ்ரவாக்³ரூபே நமஸ்தே மாநஸாலயே ॥ 11॥
மங்க³ளம் புண்யக³ங்கே³ தே ஸஹஸ்ரஶ்லோகஸம்ஸ்பு²ரே ।
ஸஹஸ்ராயுதஸத்கீர்தே ஸத்த்வஸ்பூ²ர்தே ஸுமங்க³ளம் ॥ 12॥
இதி ஸத்³கு³ருஶ்ரீத்யாக³ராஜஸ்வாமிந: ஶிஷ்யயா ப⁴க்தயா புஷ்பயா க்ரு’தம்
ஶ்ரீக³ங்கா³த³ஶகம் கு³ரௌ ஸமர்பிதம் ।
ௐ ஶுப⁴மஸ்து ।

